
                                                                        UIT UIT UIT DIE HOOFDIE HOOFDIE HOOF   SE PEN SE PEN SE PEN  

Oor ouerskap het Alvin Toffler gesê dat dit verreweg die enkele grootste 

uitdaging is vir die amateur. Nina Smit het ‘n lang lys moets en moenies 

saamgestel oor kinders grootmaak - van die dinge wat ouers waarskynlik weet 

maar nie altyd toepas nie is: 

Ons kinders het die reg om op ons onvoorwaardelike liefde aanspraak te 

maak, ons mag egter nie huiwer om hulle te dissiplineer as dit nodig raak 

nie. 

Ouers moet elke dag vir hul kinders biejie LSD gee; nou nie die dwelm-

middel nie, maar Liefde, Sekuriteit en Dissipline. 

Kinders let baie fyner op na die dinge wat ons doen as na die dinge wat 

ons sê. 

Ons kan nie meer van die skool en kerk verwag om vir ons kinders die  

regte waardes te leer nie, ons sal dit self moet doen. 

Daar is niks wat ons kinders meer stimuleer om te presteer as ‘n opregte 

woord van waardering nie. 

Van al die baie besittings kan ouers net hulle kinders saamvat hemel toe. 

Vergeet daarvan dat ons kinders altyd eerste moet staan, of die 

eerstespan of A-span moet haal, of op die leerlingraad moet wees. Heel 

waarskynlik is ons kinders, soos ons ook maar, heel gemiddeld. 

Aanvaar kinders met hulle foute en al; daar is geen volmaakte mense in 

die wêreld nie. 

Ons moet poog om meer saam met ons kinders te lag; daar is min dinge wat 

die generasiegaping so sekuur oorbrug soos ‘n saamlagsessie. 

Wees bereid om kinders om verskoning te vra as ons as ouers ‘n fout    

gemaak het - en daar is niemand van ons wat dit nie soms oorkom nie. 

Kinders moet geleer word om openhartig oor God te praat en om openhartig 

met God te praat. 

Die rede waarom ons ons kinders grootmaak, is juis sodat hulle eendag op 

hulle eie bene kan staan. Moet hulle dus nie te afhanklik maak nie. 

As ons kinders God se liefde in ons lewens kan raaksien, sal hulle dit 

nie moeilik vind om Hom ook lief te hê nie. 

As ons eie lewens nie die vrug van die Heilige Gees vertoon nie, kan ons 

nie van ons kinders verwag om op te tree soos wat ons van hulle verwag 

nie. 

So bietjie met die tong-in-die-kies - ‘n mens weet jou kinders word groot   

wanneer hulle ophou vra waar hulle vandaan kom en begin weier om te sê waar-

heen hulle gaan. 

GRONDSLAGFASE GRONDSLAGFASE   

As ‘n mens na elke sproetgesiggie, elke haasbekkie en al die blink ogies kyk, besef ‘n mens van 

voor af hoe ongelooflik gelukkig ons en u is om perfek geskape kinders te hê.  Elkeen per 

hand deur God gemaak.  As jy eers die onvoorwaarlike liefde van ‘n kind ervaar, kan jy nie   

anders as om nederig op jou knieë te bly vir Sy groot genade nie.   

Mag elke ouer en elke onderwyser elke kind deur ‘n bril van liefde bekyk en aanvaar, want 

elke kind is so spesiaal. 

Ware woorde: Daar is waarskynlik niks wat ‘n kind so aanmoedig om die lewe lief te hê, 

te presteer en selfvertroue te kry, as opregte lof nie – nie vleitaal nie, maar eerlike 

komplimente as hy dit verdien het. - John Drescher - 

 

Etiket: Ek gooi altyd my papiere en leë houers in die drom sodat dit                             

netjies lyk rondom my. 

INTERSENFASEINTERSENFASE  

Dikwels doen ouers te veel vir hul kinders.  Die kind leer net as die ouer by hom sit, of vrae 

vra, of kontroleer dat hy sy werk gedoen het.  Baie ouers word hul kinders se horlosies, 

dagboeke, gewete, verantwoordelikheid…en die kinders leer nie selfwerksaamheid, verant-

woordelikheid, om onafhanklik te dink, probleme op te los en besluite te neem nie, want die 

ouers sal sorg dat alles reg is.  Wanneer hulle in die skool moet dink en werk, voel hulle        

onseker oor wat om te doen en of hul idees goed genoeg is.  Sulke kinders is ook geneig om 

altyd iets of iemand anders te blameer as dinge nie uitwerk nie, want hulle het nog nie 

verantwoordelikheid geleer nie.    

Wanneer en hoe (en hoeveel) moet ek dan my kind help?  Die goue raad is om nie iets te doen 

wat jou kinders self kan doen nie,  om geleenthede te skep waar daar geleer en gewerk kan 

word en om hulle dan die gevolge van hul optrede te laat dra indien hulle kies om nie die 

geleenthede te gebruik nie.  Die pap moet maar soms op die grond val.  As ouers kinders 

voortdurend teen die swaarkry en seerkry van die lewe beskerm, leer hulle nie verant-

woordelikheid nie, en herhaal hulle die ongewenste gedrag.  Namate kinders groter word, 

word ouerskap al minder ‘n verantwoordelikheid ten opsigte van beheer en beskerming, 

maar al meer die verantwoordelikheid van leidinggewing met gesonde grense, beginsels en 

‘n navolgenswaardige voorbeeld, vertroue, liefde en aanvaarding. 

(Aangepas uit Rooi Rose Desember 2012) 

GR.1A  LARISSA BARRISH 

GR.1B  CIAN CARR 

GR.1C  KEAGAN ERASMUS 

GR.1D  AZAAN WEYERS 

GR.1E  ALBERT NEWTON 

GR.2A  MELIZZA VAN DER MERWE 

 

GR.2B  ROSA LOUW 

GR.2C  SUNé SCHRADE   

GR.2D  CHRISTIAN DE JAGER 

GR.3A  ANGELIQUE DU PLESSIS 

GR.3B  ELANA HAY 

GR.3C  GERRIT BORN 

GR.3D  LEMONIQUE HENDRIKS 



DINSDAG 19 FEBRUARIE BRING HERWINNING SKOOL TOE 

TOETSREEKS EINDIG 

ASLA ATLETIEKBYEENKOMS (TE HOëRSKOOL STRAND) 

KRIEKET O/11B VS HENDRIK LOUW ((WEG) 

KRIEKET O/13B VS HENDRIK LOUW (TUIS) 

WOENSDAG, 20 FEBRUARIE MINI-KRIEKET VS SOMERSET COLLEGE (O/8 EN O/9) 

KRIEKET O/11A VS EIKESTAD (TUIS) 

KRIEKET O/13A VS EIKESTAD (WEG) 

DONDERDAG, 21 FEBRUARIE TENNISLIGA 

SATERDAG, 23 FEBRUAIRE 08:30 OLIMPIESE SPELE 

TOELATING 2014TOELATING 2014    

U kan nou reeds begin aansoek doen om toelating vir gr.RR, gr.R en gr.1-leerders vir 

2014. (Huidige gr.RR en gr.R hoef nie weer aansoek te doen nie). Vorms is by die skool 

beskikbaar of op ons webtuiste. Slegs aansoeke met die vereiste dokumentasie sal       

ingeneem word. Aansoeke sluit 28 Maart 2013. Kontak mev. Natasha Van Nelson vir enige 

navrae by 021-8547316 of admin@lochnerhof.co.za 

SPORTSPORT  

Maandag 18 Februarie: 

0/13-Netbalproewe vanaf 14:00 – 15:30. Alle dogters wat 0/13 netbal wil speel moet asb. 

hierdie proewe bywoon. 

Dinsdag 19 Februarie: 

Asla atletiekbyeenkoms te Hoërskool Strand. Dit is die laaste vriendskaplike byeenkoms 

vir 0/10 -  0/13. Atletiek kry voorkeUr teenoor ander sporte. 

Krieketwedstryde: 0/11 B vs Hendrik Louw te Hendrik Louw 

   0/13 B vs Hendrik Louw te Lochie Park. 

Woensdag 20 Februarie: 

Mini-krieketwedstryde (0/7 – 0/9) te Somerset College. 

0/11 A vs Eikestad te Lochie Park 

0/13 A vs Eikestad te Eikestad 

Donderdag 21 Februarie: 

Tennisliga  

Algemeen 

Dankie vir almal se ondersteuning en deelname aan die Driehoekbyeenkoms. Ons het 

die volgende plekke behaal: 1ste = 18, 2de = 18 en 3de = 28. 

Sportoefeninge is verpligtend indien leerder wedstryde wil speel. Indien daar ‘n geldige 

rede is of verskoning gemaak is, kan daar uitsonderings gemaak word. Ouers moet asb. 

self reëlings met afrigter tref. 



LOCHIES GEE OM VIR ONS SENIORSLOCHIES GEE OM VIR ONS SENIORS  

Ons wil graag vir die bejaardes van die Strand ietsie gee vir die 

Paasfees. Kinders kan reeds paaseiers skool toe bring. Die Leerder-

leiers sal later die kwartaal die paaseiers gaan afgee by die          

ouetehuise in die Strand. Ons is seker ons sal weer kan staatmaak op ons Lochie-

gesinne om by te dra tot hierdie goeie daad - dit is reeds ons vierde jaar wat ons 

hierdie projek aanpak en die paaseiers-bydrae raak net meer elke jaar - dit is 

wonderlik!  

SKENKINGS AAN ONS MINDERBEVOORREGTE KINDERS EN HUL GESINNESKENKINGS AAN ONS MINDERBEVOORREGTE KINDERS EN HUL GESINNE  

Ons sal dankbaar wees teenoor ons ouers wat hul harte sal oopmaak teenoor ons 

minderbevoorregte kinders by die skool. Ons benodig nie-bederfbare kos bv. 

rys, pasta, blikkies kos asook “weetbix”, boksies melk en suiker. Klere wat te klein 

is vir u kinders, is ook welkom. U kan u donasies na mev. Natasha van Nelson by 

die skool stuur. Baie dankie aan dié ouers wat gereeld skenkings maak - ons en 

ons kinders waardeer dit opreg! 

PREPRIMêR GHOLFDAGPREPRIMêR GHOLFDAG  

Preprimêr het hulle jaarlikse Gholfdag op Vrydag, 8 Maart te 

Strand Gholfbaan. Kontak gerus vir Maritha Human by 021-854 8592 

of  mhuman@lochnerhof.co.za vir meer inligting of indien u            

belangstel om te speel of ‘n skenking te maak. Kom ondersteun 

Klein-Lochieland en geniet die dag saam met ons! 

ASSISTENTPOSTE BY GR.RRASSISTENTPOSTE BY GR.RR--KLASSEKLASSE  

Daar is twee assistentposte beskikbaar by die Graad RR-klassies. Enige persoon 

wat belangstel, met ‘n Boland Kollege VKO kwalifikasie, is welkom om ‘n verkorte 

CV te rig aan, Me. Maritha Human, by Klein Lochieland. Faks 021-8534711 of        

mhuman@lochnerhof.co.za 

GR.7GR.7--FONDSINSAMELINGFONDSINSAMELING 

As deel van die graad 7-fondsinsameling verkoop ons baie mooi         

Lochnerhof pawiljoen kussings! Dis navy met ‘n pragtige Lochie vat 

Vlam logo op geborduur. Die koste beloop R120 per kussing. Dit kan 

bestel word by Nanette Prinsloo, tel. 0823818794, e-posadres                          

Nanette@ctstrailers.co.za.  Bestel asb. spoedig om teleurstelling te 

voorkom!  

PERSONALIAPERSONALIA  

Ons wil graag vir juf. Thelma Coetzee (gr.2A) wat verjaar op Saterdag 23 Februarie en 

mev. Elsa Dreyer (finansiële beampte) wat verjaar op Sondag 24 Februarie, geluk  wens 

met hul verjaarsdag. Mag hulle ‘n geseënde dag hê. 

mailto:Nanette@ctstrailers.co.za


 

 

 

 

                               FEESPROGRAM 
 

Vrydag, 8 Maart 

08:30 - 14:00 Speletjiesdag   

   Kosverkope 

18:30 - 19:00 “Foam” partytjie Gr.1-3 (met toesig) 

19:30 - 21:30 “Foam” partytjie Gr.4-7 (met toesig) 

 

Saterdag, 9 Maart 

08:30 - 15:00 Kosverkope 

09:00 - 15:00 Vlooimark/Stalletjies 

09:00   Pikkiebraai en Kolwyntjie versiering 

10:00 - 13:00 Speletjies 

10:00   Toutrek 

10:00 - 14:00 Plaaslike sangers 

15:00   FEES EINDIG 

19:00   * Dans en trekking van trollies  

 

Sondag, 10 Maart 

09:00 - 10:00 Kerkdiens in aktiwiteitsentrum/veld  

 

* DIE ANKERFEESDANS 

As deel van ons fees gaan ons op Saterdag, 9 Maart 2013 ‘n dans aanbied. 

Indien u bereid is om ‘n tafel vol te maak of as u dit wil bywoon, kontak u 

kind se klasonderwyser voor Vrydag, 22 Februarie 2013. Verdere inligting 

is beskikbaar by die kantoor of klasonderwyser. 


